
Kristian Jeremiassen 

Qimusserluni umimmanniarnermut immikkut ilassutitut pisassiissummik 

aalajangersaanissaamik siunnersuuteqarnissamut Naalakkersuisut 

saqqummiussinissaannik peqquneqarnissaannik kingusinnerpaamik Inatsisartut 

UPA2027-mi aalajangiiffigisassaattut siunnersuut. Ilassutitut pisassiissutit 

annertussusaat kiisalu qanoq ilusilersorneqarnissaat agguaanneqarnissaallu biologit 

siunnersuinerat aammalu attuumassuteqartut tamaasa suleqatigalugit 

aalajangersarneqassapput.  

Inatsisartunut ilaasortaq Erik Jensen, Siumut. 

 

Siullermeerinninneq 

Siunnersuutit marluusut ataatsimoortillungit oqaluuserineqartussat Inuit 

Ataqatigiit imatut oqaaseqarfingissavarput siulliullungu Inatsisartuni ilaasortap 

Erik Jensen Siumumeersup siunnersuutaa imatut oqaaseqarfingissavarput: 

Qimussimik pisasssat orninginarpoq qinnuteqartut qimussimik pisassanik 

tunniussisoqartassasoq Inuit Ataqatigiit isumaqarpugut.   

 

Massakkut qularnarpoq imaluunniit ajornaavippoq qimmeqarluni ilumut 

makitaassanerluni, qimmeq ukioq kaajallallugu isumangisassaavoq 

piareersartarput qimmeqarneq paariinnarusuppaat. Qimussimik pisasseeriaaseq 

matoqqasorujuuvoq pisassaqartariaqartut Inuit Ataqatigiit isumaqarpugut. 

 



 

Ukiumut pisassat saniatigut pisassiineq qimussertartunut pittaasuussasoq Inuit 

Ataqatigiit isumaqarpugut, soorlu qiningaaffik siulia Naternami ukiukkut 

piniartoqartalernissaa siunnersuutingisimangipput pittaassaqaaq ukiuunerani 

pisarinngittuukkat saniatigut aaliangersimasumik qimussertartut pisassinne-

qarsinnaappata. Tamannalu assingiimmik pissasoq Inuit Ataqatigiit isumaqar-

pugut. Qimmimmi ukiuni kingullerni ikiliartuinnavipput qimussertartullu ikiliar-

tuinnavillutik taamaammat Kalaallit qimmiat piujuarnissaanut pingaarpoq 

kulturikkut pisassiisoqartassasoq qimmeqarfinni. 

 

Nunarput ima angitingaaq aamma piniariaatsit assingiinngitsuupput soorlu 

ukiuunerani Siggummi umimmanniartoqartassanersoq Naalakkersuisunut 

apuunnikuuarput tamannalu itingartitsissutingineqarpoq isumaqarpungullu 

ukiuunerani siggummi piniarsinnaaneq umimmannik periarfissaasariaqartoq. 

 

Kulturikkut ingerlatitseqqiineq ukkatarisariaqarpoq qimmeqarneq 

siuarsassappat kajumittut mattussuunnagit ammaallugit kulturikkut pisassiineq 

kinguaatsinnut ingerlasariaqarpoq. Soorunami piujuartitsineq aallaavigalugu. 

 

 

Inuit Ataqatigiit isumanngillat kulturikkut pisassiinerit qaannamiuppat 

qimussimiuppat nungusaataasumik piniarnerit ingerlatissasut, pinngortitaq 

imminut illersoreerpoq peqqarniissinnaasoq qaannamik qimussimillu 

ungasiliarluni piniartoqartarpoq taamaammat periarfissaq 

ammasariaqartoqartoq Inuit Ataqatigiit isumaqarpugut. 

 



 

Ersarissumik Inuit Ataqatigiit oqaatingissavarput: Qimussimik immikkut 

pisassiinissamut ukiuunerani pisariaqarpoq imaanngilaq piniarfik ataaseq 100-

juussasut qimussimik pisassaasut atagu aallartiffeqarniarli annikittunnguamik 

immaqa pisassiiviusuni 10-it kingorna takussavarput qanoq qimussimik 

piniarnissaq aallunneqartingerusunnersoq aalisartunit piniartunik saniatingoo-

ralungulu piniartartunit, kisianni piumasaqaateqarluni umimmaat qanoq 

amerlatingisut sumilu takuneqarnissut nalunaarutingineqassasut taamaalilluni 

ukiuunerani umimmaat aamma ilisimasassatut ilisimatuussutsikkut iluaqutaas-

sapput paasisani. 

 

 


